
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՏՈՒԲԵՐԿՈՒԼՈԶԻ ԴԵՄ ՊԱՅՔԱՐԻ ԱԶԳԱՅԻՆ ԾՐԱԳՐԻ ՈՒԺԵՂԱՑՈՒՄ ԵՎ ԴԵՂԱԿԱՅՈՒՆ ՏՈՒԲԵՐԿՈՒԼՈԶԻ ԿԱՌԱՎԱՐՄԱՆ ԸՆԴԼԱՅՆՈՒՄ» ԴՐԱՄԱՇՆՈՐՀԱՅԻՆ ԾՐԱԳՐԻ ԱՐՏԱԲՅՈՒՋԵՏԱՅԻՆ ՀԱՇՎԻ  ՄԻՋՈՑՆԵՐԻ  ԾԱԽՍՄԱՆ  2015  ԹՎԱԿԱՆԻ  ՆԱԽԱՀԱՇԻՎԸ  ՀԱՍՏԱՏԵԼՈՒ,  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  2015 ԹՎԱԿԱՆԻ  ՊԵՏԱԿԱՆ  ԲՅՈՒՋԵՈՒՄ  ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2014 ԹՎԱԿԱՆԻ ԴԵԿՏԵՄԲԵՐԻ 18-ի  N 1515-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ ՀՀ  ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առարկության, առաջարկության հեղինակը 
(գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն

(27.01.2015,

N 02/82-1/1296-15)


	1. Նախագծի տեքստային մասի նախաբանում «օրենքի 9-րդ հոդվածի 12-րդ մասին» բառերն անհրաժեշտ է փոխարինել «օրենքի 9-րդ հոդվածի 10-րդ կետին» բառերով.
	Առաջարկությունն ընդունվել է:


	Նախագիծը խմբագրվել է առաջարկություններին համապատասխան:


	
	2. N 2 հավելվածի աղյուսակում
 «Ելքերի ֆինանսավորմանն ուղղվող 2014 թվա​կանի տա​րեսկզբի ազատ մնացորդի միջոցներ» բառերը փոխարինել «Արտաբյուջետային հաշվի ելքերի ֆինանսավորմանն ուղղվող ՀՀ 2015 թվականի պետական բյուջեի տարեսկզբի ազատ մնացորդի միջոցներ» բառերով:
	Առաջարկը ընդունվել է մասնակի. «Արտաբյուջետային հաշվի ելքերի ֆինանսավորմանն ուղղվող ՀՀ 2015 թվականի պետական բյուջեի տարեսկզբի ազատ մնացորդի միջոցներ» բառերը փոխարինվել են «Արտաբյուջետային հաշվի ելքերի ֆինանսավորմանն ուղղվող ՀՀ 2015 թվականի արտաբյուջետային միջոցների տարեսկզբի ազատ մնացորդի միջոցներ» բառերով:
	

	
	3. N 2 հավելվածի աղյուսակում «արտաբյուջետային հաշվի միջոցներ» տողը հանել
	Առաջարկը ընդունվել է:
	

	
	4. N 2 հավելվածի աղյուսակում ճշտել «Ինն ամիս» և«Տարի» սյունակների ցուցա​նիշ​ները:
	Առաջարկը ընդունվել է:
	

	
	5. Նախագծի N 8 հավելվածով հաստատվող գնումների առկա պլանում անհրաժեշտ է կատարել հետևյալ փոփոխությունները.

 ա) 34331300 CPV կոդով <<ավտոմեքենաների պահեստամասեր>> գնման առարկայի <<չափման միավորը>> սյունակում անհրաժեշտ է նշել հատ, իսկ <<քանակը>> և <<միավորի գինը>>  սյունակներում նշել համապատասխան թվային ցուցանիշները
	Առաջարկը ընդունվել է:
	

	
	6. բ) ՀՀ ֆինանսների նախարարի 10.10.2013թ. 896-Ն հրամանի 2-րդ կետի 3-րդ ենթակետի համաձայն` եթե բյուջետային հատկացումների գլխավոր կարգադրիչ հանդիսացող պետական մարմնի համար տվյալ տարվա պետական բյուջեով նախատեսված որևէ ծախսային ծրագրի գծով բյուջետային ծախսերի տնտեսագիտական դասակարգման որևէ հոդվածով սահմանված բյուջետային հատկացումների միայն մի մասն է նախատեսված պետական գնումների իրականացման համար, իսկ մյուս մասը` ուղղվելու է գնում չհանդիսացող ծախսերի ֆինանսավորմանը, ապա այդ ծրագրի գծով կազմվող գնումների անվանացանկում լրացվում է նաև այդ հոդվածով գնում չհանդիսացող ծախսերի ֆինանսավորման համար նախատեսված գումարը: Սույն կետում նշված գնում չհանդիսացող ծախսերի ֆինանսավորման համար նախատեսված գումարները Հայաստանի Հանրապետության կառավարության կողմից հաստատվող գնումների պլանի կազմում չեն հրապարակվում և գնումների պլանում ծրագրերի գծով ներկայացվող գնումների ընդհանուր գումարներում չեն ներառվում:

 Նշվածով պայմանավորված անհրաժեշտ է Նախագծի հավելված 8-ից հանել 99600000 CPV կոդով գնման առարկաները:


	Առաջարկը ընդունվել է:
	

	
	7. գ) ՀՀ կառավարության 18.04.2013թ. N 441-Ն որոշման (այսուհետ Որոշում) 2-րդ կետի 1-ին ենթակետի` պատվիրատուների կողմից ձեռք բերվող ապրանքատեսակների տեխնիկական բնութագրերը չպետք է տարբերվեն Որոշման 1-ին կետով հաստատված ապրանքատեսակների տեխնիկական բնութագրերի պարամետրերից: Որոշման 3-րդ կետի 1-ին ենթակետի համապատասխան` արգելվում է Որոշման 1-ին կետով հաստատված տեխնիկական բնութագրերի պարամետրերից տարբերվող տեխնիկական բնութագրերով և (կամ) Որոշման 1.1-ին կետի համաձայն սահմանված առավելագույն գները գերազանցող գներով ապրանքատեսակների ձեռքբերումը` առանց Հայաստանի Հանրապետության կառավարության թույլտվության:

Հաշվի առնելով վերոգրյալը, հայտնում ենք, որ Նախագծին կից ներկայացված N 8 հավելվածում առկա 39121200/1 CPV կոդով <<սեղաններ>> գնման առարկան անհրաժեշտ է համապատասխանեցնել վերոնշյալ Որոշման պահանջներին: Հակառակ դեպքում նախագծում անհրաժեշտ է նախատեսել դրույթ, որ հիշյալ գնման առարկան կարող է ձեռքբերվել Որոշմամբ հաստատված տեխնիկական բնութագրերի պարամետրերից տարբերվող տեխնիկական բնութագրերով և Որոշման 1.1-ին կետի համաձայն սահմանված առավելագույն գներից տարբերվող գնով:
	Առաջարկը ընդունվել է:
	

	
	8. Պլանի ձևաչափը չի համապատասխանում ՀՀ ֆի​նանսների նախարարի 2013 թվականի հոկտեմբերի 10-ի N 896-Ն հրա​մա​նով հաստատված ձևաչափին:
	Առաջարկը ընդունվել է:
	



  ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                                                         ԱՐՄԵՆ ՄՈՒՐԱԴՅԱՆ
